[bookmark: _GoBack]დანართი №8 - შეფასების ერთიანი სისტემის (CAF) სახელმძღვანელოს აღწერა
შეფასების ერთიანი სისტემა (CAF) არის ხარისხის მართვის ევროპული მოდელი, რომელიც  ევროპული საჯარო უწყებების წარმომადგენლებმა  შეიმუშავეს საჯარო სექტორისთვის და ამ ინსტრუმენტით სარგებლობა მსოფლიოს ნებისმიერ საჯარო ორგანიზაციას შეუძლია. 
შეფასების ერთიანი სისტემის ზოგადი მიზანია მოქალაქეთა უკეთესი მომსახურება. ამ სისტემის დანერგვა ზრდის მომხმარებლის მომსახურების ხარისხს და, შესაბამისად, მოქალაქეთა კმაყოფილებასაც. 
საქმიანობის მართვის ეს ინსტრუმენტი ასრულებს „კომპასის“ როლს ხელმძღვანელებისთვის შედეგზე ორიენტირებული საქმიანობის გაუმჯობესების მიზნით. ინსტრუმენტი უწყებას ერთდროულად სხვადასხვა კუთხიდან აფასებს და თავისი გრაფიკული გამოსახულებების მეშვეობით, სისტემა განმარტავს მიზეზშედეგობრივ კავშირს ორგანიზაციულ ფაქტორებსა და საქმიანობის შედეგებს შორის. 
დიაგრამა 1

ეს 9-კრიტერიუმიანი სტრუქტურა აერთიანებს მთავარ ასპექტებს, რომლებიც გასათვალისწინებელია ნებისმიერი ორგანიზაციული ანალიზისას. კრიტერიუმები 1-დან 5-ის ჩათვლით (ხელშემწყობი ფაქტორები) ორგანიზაციის მენეჯერულ პრაქტიკას ეხება და განსაზღვრავს, თუ რას აკეთებს ორგანიზაცია და როგორ ასრულებს საკუთარ უფლებამოსილებებს სასურველი შედეგების მისაღწევად. 6-დან 9-ის ჩათვლით კრიტერიუმებში (მოცემული შედეგები) მოქალაქეების/მომხმარებლების, პერსონალის, სოციალური პასუხისმგებლობისა და საქმიანობის ძირითადი შედეგების შესრულების კუთხით - იზომება აღქმისა და შედეგებზე ორიენტირებული საქმიანობის საზომებით.

თითოეული კრიტერიუმი იყოფა ქვეკრიტერიუმებად. ჯამში 28 ქვეკრიტერიუმი გამოკვეთს იმ მთავარ საკითხებს, რომლებიც გასათვალისწინებელია ორგანიზაციის შეფასებისას (იხ. დიაგრამა 2).

დიაგრამა 2[image: ]
შეფასების ერთიანი სისტემის სახელმძღვანელოში მოყვანილი კონკრეტული მაგალითები დეტალურად განმარტავს ქვეკრიტერიუმების შინაარსს და მიუთითებს იმ სავარაუდო ასპექტებს, რომლებიც საყურადღებოა ადმინისტრაციის მიერ ქვეკრიტერიუმებში აღწერილ მოთხოვნათა შესრულების შეფასებისას. ეს მაგალითები აღწერს საუკეთესო პრაქტიკის შემთხვევებს ევროპის მასშტაბით. ზოგი მათგანი არ არის რელევანტური ყველა ორგანიზაციისათვის, მაგრამ თვითშეფასებისას შეიძლება მათი, როგორც ყურადსაღები საკითხების, გათვალისწინება.

შეფასების ერთიანი სისტემა საჯარო უწყებებს ეხმარება შემდეგ საკითხებში: 
1. ე.წ. სრულყოფილების კულტურის დანერგვა; 
2. დაგეგმე-გააკეთე-შეამოწმე-იმოქმედე (PLAN-DO-CHECK-ACT, PDCA) ციკლის ეტაპობრივი განხორციელება; 
3. თვითშეფასების ჩატარება ორგანიზაციაში არსებული მდგომარეობის კომპლექსური შემოწმებისათვის; 
4. ორგანიზაციის ძლიერი მხარეებისა და იმ სფეროების გამოვლენა, სადაც საჭიროა გაუმჯობესება, ისევე როგორც გაუმჯობესებისთვის აუცილებელი ქმედებების/აქტივობების განსაზღვრა.

ქულების მინიჭების პრინციპი
შეფასების პროცესში გარკვეული მეთოდით განსაზღვრული ქულები ენიჭება „ხელშემწყობ ფაქტორებს“ (1-5 კრიტერიუმი, იხ. დიაგრამა 3), ხოლო განსხვავებული მეთოდით ფასდება „შედეგები“ (6-9 კრიტერიუმი, იხ. დიაგრამა 4). ქულების დიაპაზონია 0-დან 100-მდე, რაც თავის მხრივ, დაყოფილია 6 საფეხურად (პროგრესისა და განვითარების დონის მიხედვით). 9-ვე კრიტერიუმის შეფასების შემდეგ ჯამდება მინიჭებული ქულები, რის შემდეგაც იწყება ამა თუ იმ მიმართულების გაუმჯობესების მიზნით შესაბამისი ნაბიჯების დაგეგმვა/განხორციელება.

დიაგრამა 3 „ხელისშემწყობი ფაქტორები - ქულების კლასიკური მინიჭება“

დიაგრამა 4- „შედეგები - ქულების კლასიკური მინიჭება“

